
АҢДАТПА 

 

Зерттеудің өзектілігі. Қазіргі уақытта білім беру саласын әлемдік 

деңгейге кӛтеру бүгінгі күннің басты талабы. Ел президенті Н.Назарбаевтың 

2017 жылғы 31 қаңтардағы «Қазақстанның үшінші жаңғыруы: жаһандық 

бәсекеге қабілеттілік» атты Қазақстан халқына Жолдауында «...ең алдымен, 

білім беру жүйесінің рӛлі ӛзгеруге тиіс. Біздің міндетіміз – білім беруді 

экономикалық ӛсудің жаңа моделінің орталық буынына айналдыру. Оқыту 

бағдарламаларын сыни ойлау қабілетін және ӛз бетімен іздену дағдыларын 

дамытуға бағыттау қажет» десе,  «Қазақстандықтардың әл-ауқатының ӛсуі: 

табыс пен тұрмыс сапасын арттыру» атты 2018 жылғы 5 қазандағы 

Жолдауында  «... жоғары білім беру ісінде оқу орындарының маман 

дайындау сапасына қатысты талаптар күшейтіледі» деп еліміздегі жоғары 

білім беру саласының алдында тұрған міндеттердің аса биік екендігін атап 

ӛтті.  

Бұл жағдай әлемдiк бiлiм беру кеңiстiгiнде жан-жақты кіріктірілген 

бiлiмге құмар, күнделiктi ӛзгерiстерге тез бейiмделетiн, ӛз бетiмен креативтi 

iс-әрекеттер жасай алатын, кәсіби әлеуетті, зияткер ұлт болашағын 

қалыптастыруды талап етуде. Қазақстан Республикасында заманауи бiлiм 

беру әлемнiң жетекшi мемлекеттерiнiң бәсекеге қабiлеттi талаптарына және 

инновациялық даму моделiнiң стратегиялық дамыту бағытына сәйкес 

құрылуы қажеттігін білдіреді. Бiлiм беру жүйесi толыққанды бәсекеге 

қабілетті мамандар даярлауға бағдарланып, жастарды бiлiм берудi ғана емес 

оны үнемi жаңартуға, толықтыруға, дүниетанымды кеңейтудi қуана 

құптайтындай, ойлауды жетiлдiруге ұмтылдырып, мәдени және рухани 

құндылықтармен байытуы тиiс. 
Бұл міндеттерді нәтижелі жүзеге асыру бүгінгі бiлiм беру жүйесінен 

жан-жақты кіріктірілген бiлiмге құмар, күнделiктi ӛзгерiстерге тез 

бейiмделетiн, ӛз бетiмен креативтi iс-әрекеттер жасай алатын, кәсіби 

әлеуетті, зияткер ұлт болашағын қалыптастыруды талап етіп отыр.  Осыған 

сәйкес Қазақстан Республикасында заманауи бiлiм беру әлемнiң жетекшi 

мемлекеттерiнiң бәсекеге қабiлеттi талаптарына және инновациялық даму 

моделiнiң стратегиялық даму бағытына сәйкес құрылуы қажеттігін білдіреді.  

Қазіргі білім беру саласында оқытудың, тәрбиелеудің мазмұнын қоғам 

дамуының қарысты қадамына сәйкестендіріп, оны шырқау биіктерге 

кӛтеруге бағытталған тың әдіс-тәсілдер жасалуда. Нәтижесінде тұтас 

педагогикалық үрдістер ӛзгертіліп, білім берудің тиімді деп танылған жаңа 

технологиялары дүниеге келуде. Кез-келген оқыту технологиясы мұғалімнен 



терең теориялық, психологиялық, әдістемелік білімді, үлкен педагогикалық 

шеберлікті, шәкірттердің жан дүниесіне терең үңіліп, оларды 

түсіне білуді талап етеді. Ӛйткені нарықтық экономика білім беру 

мақсаттарын «білетін адамнан» «шығармашылықпен ойлайтын, әрекет 

ететін, ӛзін-ӛзі дамытатын коммуникативтік әрі креативті адамға» 

ауыстыруды қажет етіп отыр.  

Осыған орай 2017 жылы мемлекетте бекiтiлген Педагогтың кәсiби 

стандартында  педагогикалық кәсiби құндылықтар «...бiлiм алушының 

тұлғасын, оның құқығы мен бостандығын құрметтеу; басқа сенiмдерге, әлем 

мен дәстүрлерге деген кӛзқарастарына - толеранттiлiк бiлдiру;   мәдени алуан 

түрлiлiгiне ашықтығы; икемдiлiгi, бейiмделу қабiлетi, эмпатияға деген 

қабiлетi; тұлға құндылықтарын, тiл мен коммуникацияны түсiну; ӛз бетiмен 

бiлiм алу, талдамалық және сыни ойлау дағдылары; коммуникативтiк және 

тiлдiк дағдылары; ынтымақтастық дағдылары, дауларды шешу қабiлетi» деп 

анықталған.  

Ал бұл болса, бүгінгі болашақ педагогтардың коммуникативтік 

құзіреттілігінің маңызды негізін құрайтын коммуникативтік креативтілікті 

зерттеу қажеттілігін кӛрсетеді. Мұны білім берудің тӛменгі сатысында 

қызмет ететін болашақ бастауыш сынып мұғалімдерінен бастаған дұрыс. 

Ӛйткені бүгінгі жаңартылған білім беру мазмұны бастауыш сыныптан бастап 

ендіріліп отыр. Осы мақсатта жаңартылған білім беру мазмұнын орта 

мектепте іске асыру жоғары білім беру орындарында бастауыш сынып 

мұғалімдерін даярлау мазмұнын қайта қарауды, оның мазмұнын жаңа 

әдістемелермен толықтыруды талап етеді, бұл біріншіден. Екіншіден мектеп 

табалдырығын алғаш аттайтын келешек ұрпақтың бүгінгі ұстазы да 

бастауыш сынып мұғалімдері. Үшіншіден, бастауыш сыныпта алынған білім, 

тәсілінің негізі ұрпақтың болашағын құрайды.  

Демек, әлемдiк бiлiм беру, бүкіл әлемдік экономикалық, мәдени және 

ақпараттық кеңiстiктегi кірігулер жағдайында болашақ бастауыш сынып 

мұғалімдері тұлғаралық ӛзара субъектілік мәселелердi шешуде 

коммуникативтік креативтілігі жоғары, қоғамның ӛзектi мәселелерiн 

коммуникативтік қақтығыссыз шешуге даяр болулары тиіс.  

Оның үстіне, қарым-қатынас және креативтiлiк мәселесіндегі түрлi 

бағытта iске асырылған теориялық және практикалық зерттеулер бiртiндеп 

пәнаралық деңгейге кӛтерiлiп келедi. Қарым-қатынас мәселесiне және 

тұлғаның әлеуметтiк ортадағы мiнез-құлқына арналған iргелi зерттеулердiң 

ауқымды кӛлемде жүргiзiлуi нәтижесiнде коммуникативтi креативтiлiктi, 

креативтiлiк пен коммуникативтiлiктiң қиылысындағы кіріктірушілік мәселе 

ретiнде зерттеу қажеттiлiгiн туындатты.  

Қазіргі уақытта оқу-тәрбие үдерісін ұйымдастырудың ӛзекті бағыттары 

(Б.Баймұқанов,  А.Е.Әбілқасымова, К.К.Жампеисова және т.б.); болашақ 

мамандарды кәсіби даярлаудың теориясы мен практикасы (В.В.Краевский , 

В.А.Сластенин, В.Кузьмина, Н.Д.Хмель, Ш.Таубаева, А.П.Сейтешев, 

Г.Ж.Меңлібекова, М.С.Молдабекова,  К.М.Беркимбаев  және т.б.) еңбектерде  

қарастырылған. 



Креативтілік мәселесі бірқатар шетелдік және отандық ғалымдар 

зерттеулерінде кӛрініс тапқан. Оның кретивтіліктің жеке бір құрамдарына 

арналған іргелі зерттеу жұмыстары, атап айтқанда зияткерлік креативтілік 

(J.Guilford, Е. Тоrrance, Е.Е. Туник, М.А. Холодная және т.б.); әлеуметтік 

креативтілік (Н.А. Маневич, Е.Ю. Чичук); эмоционалдық креативтілік (И.Н. 

Андреева, Т.Н. Березина, Р.Н. Терещенко, J.R. Averill  және т.б.); 

лингвистикалық креативтілік (Г.А. Халюшова), лексикалық креативтілік 

(Т.А.Гридина), педагогикалық креативтілік (А.В. Морозов  

Д.В.Чернелевский, Е.Е. Щербакова), кәсіби креативтілік (Е.В. Рябова)  жан-

жақты зерделенген.  

Отандық ғалымдар Б.А.Оспанова, А.С.Швайковский, Қ.М.Нағымжанова 

болашақ мамандардың креативтiлiгiн  қалыптастыруды қарастырса), 

Г.Қ.Нұрғалиева студенттердің креативтiлігiн қалыптастыруда инновациялық  

технологияларды пайдалануды, И.И.Сагадуллаев болашақ шет тілі 

мамандарының акме-креативтілігін қалыптастыруды, Т.Г.Галиев білім 

алушылардың креативтілігін дамытуды, Т.С.Сабыров болашақ мұғалімдерді 

оқушылардың танымдық іс-әрекетін ұйымдастыруға даярлауды және т.б. 

зерттеген. 

Сондай-ақ, білім алушылардың коммуникативтік диалогтық қарым-

қатынасын дамыту (С.М. Жакыпов, Б.А.Жетписбаева және т.б. ),  мектепке 

дейінгі және бастауыш сынып оқушыларының коммуникациясын 

қалыптастыру ерекшеліктері (Х.Т. Шерьязданова, Н.Б. Жиенбаева, 

Ж.К. Исаева және т.б., жеткіншектердің диалогтық қарым-қатынасын дамыту 

(Л.А.Шалабаева), жоғары сынып оқушыларының қарым-қатынас мәдениетін 

қалыптастыру (Н.Н.Подобед, К.А.Абдреимова және т.б.) мәселелері терең 

зерделенген. 

Болашақ мұғалімдердің коммуникативтік құзыреттілігін қалыптастыру 

(А.Т. Чакликова, Г.О.Рахимбекова, Г.К.Күлжанбекова , М.М.Биназарова, 

Л.К.Қарабаева, Г.М.Кacымoвa, П.А.Құдабаева), оларды шығармашылық 

әлеуетін дамыту, шығармашылық іс-әрекетке даярлау, (Е.И.Бурдина, 

В.В.Шахгулари, Н.А.Гончарова, Р.Ш.Сыздықова) мәселелері де зерттеу 

нысанына алынған. 

Коммуникативтік креативтілікті зерттеуде О.В.Лешердің  

мәдениетаралық коммуникация және коммуникативтік креативтілік 

мәселелерін зерттеумен айналысатын ғылыми мектебінің зерттеу 

жұмыстары, атап айтқанда қалыпты емес міндеттерді шешу және бірегей 

идеяларды іске асыру (Д.Б.Богоявленская, А.В.Брушлинский,                     

А.М.Матюшкин, S. Mednich; креативтіліктегі түйсік пен логиканың ӛзара 

байланысы (Д.И.Блюменау, Р.М.Грановская, Я.А.Пономарев, П.В.Симонов, 

В.А. Степаносова); коммуникативтік креативтіліктің мотивациялық факторы 

(А.Маслоу, К.Роджерс, Э.Шостром); бейімділік сипаттамалары 

(С.И.Макшанов, Н.Ю.Хрящев); ал анықталмағандық жағдайындағы 

креативтік мінез-құлық (А.Г.Грецов, В.Н.Дружинин, Е.В.Цуканова); 

мектепке дейінгі балалардың коммуникативтік креативтілігінің 

ерекшеліктері (В.Н.Куницына, E. Landau, Н.В. Мартышкина) және т.б. 



зерттелген еңбектер біздің диссертациялық зерттеуміздің теориялық 

алғышарттарын құрайды. 

Сондай-ақ, біз үшін қызығушылық тудыратын еңбектер қатарында 

Т.Ю.Осипованың техникалық жоғары оқу орындары студенттерінің 

коммуникативтік креативтілігін қалыптастырудың психологиялық шарттары, 

А.А.Голованованың субъекттің коммуникативтік креативтілігін топтық 

міндеттерді шешуде қалыптастыру, Н.А.Алексееваның  болашақ маманның 

коммуниктаивтік креативтілігін шетел тілдерін оқытуда, А.В.Сарапулованың  

коммуникативтік креативтілікті мәдениетаралық коммуникация жағдайында, 

О.Н.Вишневскаяның  субъектаралық қиын қарым-қатынас үдерісінде дамыту 

мен Н.К.Абдыгазиеваның жоғары оқу орындары студенттерінің 

коммуникативтік лидерлігін қалыптастыру мәселелері қарастырылған 

зерттеулерді атауға болады.  

Бастауыш білім берудің әдіснамалық, технологиялық, дидактикалық 

және  әдістемелік аспектілері (Қ.Аймағамбетова, Б.А.Тұрғынбаева, 

Ш.Х.Құрманалина, Ә.С.Әмірова, С.Н.Жиенбаева,  Б.Т.Барсай,  

Қ.А.Сарбасова, С.Қ.Абильдина және т.б.); бастауыш сынып мұғалімін 

даярлаудың тарихы мен дамуы (Р.К.Бекмағамбетова, Қ.Т.Ыбыраимжанов, 

Б.М.Қосанов және т.б.], бастауыш сынып оқушыларының оқу әрекеттері, 

дүниеге кӛзқарасы, тәрбиесі (Ә.М.Мұханбетжанова, А.Х.Аренова және т.б.)  

мәселелері де жан-жақты қарастырылған.  

Сондай-ақ, біздің зерттеуімізге болашақ бастауыш сынып 

мұғалімдерінің лидерлік сапасын (Ұ.М.Әбдіғапбарова, Б.М.Баймұхамбетов), 

кәсіби-педагогикалық, технологиялық құзыреттілігін (Г.Т.Абдуллина),  

ақпараттық-коммуникативтік құзыреттілігін (К.Т.Мулдабекова) 

қалыптастыру бойынша зерттеу  еңбектері жақын келеді.  

Сонымен шетелдік және отандық әдебиеттерге жасаған талдау нәтижесі  

қазақстандық психологиялық-педагогикалық зерттеулерде тұлғаның 

коммуникативтік креативтілік ұғымдарының бірлікте қарастырыла 

қоймағандығы айқындалды, бұл біріншіден, ал екіншіден болашақ бастауыш 

сынып мұғалімдерінің кәсіби даярлығы мәселесінің жан-жақты қырларының 

зерттелгенімен, олардың коммуникативтік креативтілігін қалыптастыру 

мәселесінің арнайы зерттеу нысанына алынбағандығы анықталды.  

Демек, болашақ бастауыш сынып мұғалімдерінің коммуникативтік 

креативтілігін қалыптастыруға қоғамның сұранысы мен оның зерттелмегені 

арасында; болашақ бастауыш сынып мұғалімдерінің коммуникативтік 

креативтілігін қалыптастыруды тиімді жүзеге асыру қажеттілігі мен оны іске 

асырудың теориялық-әдістемелік негіздерінің жасалмағандығы арасында 

қарама-қайшылықтың бар екені анық байқалады. Осы қарама-қайшылықтың 

шешімін іздестіру бізге зерттеу проблемамызды анықтауға және тақырыпты 

«Болашақ бастауыш сынып мұғалімдерінің коммуникативтік 

креативтілігін қалыптастыру» деп таңдауға себеп болды. 

Зерттеудің мақсаты: Болашақ бастауыш сынып мұғалімдерінің 

коммуникативтік креативтілігін қалыптастыруды теориялық негіздеу және 

әдістемесін жасау және оның тиімділігін тәжірибелік-экспериментте тексеру. 



Зерттеу нысаны: жоғары педагогикалық оқу орнының оқу-тәрбие 

үдерісі  

Зерттеу пәні: болашақ бастауыш сынып мұғалімдерінің 

коммуникативтік креативтілігін қалыптастыру 

Зерттеудің ғылыми болжамы: егер, болашақ бастауыш сынып 

мұғалімдерінің коммуникативтік креативтілігін қалыптастырудың теориялық 

негіздері айқындалса, коммуникативтік креативтілігінің мәні анықталып, 

сипаттамасы негізделсе, құрылымдық-мазмұндық моделі және әдістемесі 

жасалып, жоғары педагогикалық оқу орындарының оқу-тәрбие үдерісіне 

тәжірибелік-эксперимент тұрғысынан тиімді ендірілсе, онда олардың 

мотивациялық, когнитивтік, функционалдық компоненттері бойынша  

креативтілік деңгейі жоғарылайды, өйткені аталған үдерісте болашақ 

бастауыш сынып мұғалімдерінің коммуникативтік, тілдік, креативтілік 

тұлғасының дамуы қамтамасыздандырылады.  

Зерттеу міндеттері: 

- болашақ бастауыш сынып мұғалімдерінің коммуникативтік 

креативтілігін қалыптастырудың теориялық негізін анықтау; 

- болашақ бастауыш сынып мұғалімдерінің коммуникативтік 

креативтілігінің мәнін анықтау; 

- болашақ бастауыш сынып мұғалімдерінің коммуникативтік 

креативтілігін қалыптастырудың құрылымдық-мазмұндық моделін жасау; 

- болашақ бастауыш сынып мұғалімдерінің коммуникативтік 

креативтілігін қалыптастырудың әдістемесін жасау және оны тәжірибелік-

эксперимент жүзінде тексеру.  

Зерттеудің жетекші идеясы: болашақ бастауыш сынып мұғалімдерінің 

коммуникативтік креативтілігінің  қалыптасуы рухани жаңғыру мен тӛртінші 

ӛнеркәсіптік революция жағдайындағы талаптарға сәйкес мемлекетте  

шығармашыл, зияткерлігі, коммуникативтік қарым-қатынас мәдениеті, 

креативтілігі   дамыған, бәсекеге қабілетті мамандардың  кӛбеюіне ықпал 

етеді.   

Зерттеудің теориялық-әдіснамалық негіздері болып теория мен 

практиканың бірлігі туралы философиялық идеялар, таным теориясы, 

тұлғаның дамуы мен тұжырымдар, қоғамдық даму құбылыстарын 

зерделеудегі тұлғалық-әрекеттік қатынас, шығармашылық теориясының 

қағидалары, жоғары білім беру жүйесіндегі қағидалар, креативтілік, 

коммуникативтік креативтілік туралы теориялық тұжырымдар табылады.  

Зерттеу көздері: философтар, психолог пен педагогтардың ғылыми 

еңбектері; Қазақстан Республикасы Үкіметінің қаулы қарарлары, Білім және 

ғылым министрлігінің жоғары білім беру мәселесі туралы нормативті 

құжаттары мен оқу кешендері (тұжырымдамалар, стандарттар, типтік оқу 

бағдарламалары және т.б.); шетелдік және қазақстандық педагогтардың 

ғылыми жетістіктері мен озық тәжірибелері;  ғылыми мерзімді басылымдар; 

ізденушінің педагогикалық және зерттеушілік тәжірибесі. 

Зерттеу кезеңдері. Зерттеу жұмысы 3 кезеңге сәйкес жүргізілді. 



Бірінші кезең (2015-2016жж.) - қарастырылып отырған проблема 

зерттеу материалдары жүйеге келтірілді, ғылыми аппарат айқындалды, 

жоғары оқу орындарының, мектеп мұғалімдерінің озық тәжірибелері 

жинақталып, қорытыланды, теориялық негіздері анықталды, ғылыми 

мақалалар даярланып, басылым кӛрді, тақырып аясында материалдар 

жиналды. 

Екінші кезең (2016-2017жж.) - тақырып бойынша теориялық-

әдістемелік негіздерін жасау жалғасын тапты, элективті курс бағдарламасы 

даярланып, мазмұны айқындалды және оқу модульдері, жеке сабақтар 

әзірленді. Оқу-әдістемелік құралдар мен электрондық оқу құралы  жарық 

кӛріп, оқу үдерісіне ендірілді, ғылыми мақалалар даярланып, баспадан 

шығарылды. Тәжірибелік-эксперименттің анықтау және қалыптастыру 

кезеңдері жүзеге асырылды, аралық кесінділер алынды.  

Үшінші кезең (2017-2018 жж.) – диссертацияның мазмұны ғылыми 

мақалаларда жарияланды және семинарларда талқыланды. Тәжірибелік 

эксперимент барысында алынған қорытынды нәтижелерге талдау және ӛңдеу 

жасалды. Зерттеудің нәтижелері жүйеленіп, қорытындыланды. Нәтижелер 

диссертацияның мазмұнына еңгізіліп, тиісті тұжырымдар жасалып, 

ұсыныстар берілді. Әдебиеттер жүйеленіп, диссертация талап бойынша 

рәсімделді. 

Зерттеу әдістері: зерттеу мәселесіне қатысты ғылыми әдебиеттерге  

теориялық талдау жасау; озық тәжірибелерді зерделеу; әдебиеттердегі, 

қолданыстағы диагностикалық құралдарды сараптау және қолдану, 

сауалнама; әңгімелесу; бақылау; тест; педагогикалық эксперимент; зерттеу 

нәтижелерін қорытындылау. 

Зерттеудің базасы: Қoжa Axмeт Яcaуи aтындaғы Xaлықapaлық қaзaқ-түpiк 

унивepcитeтiндe, М.О. Әуезов атындағы Оңтүстік Қазақстан мемлекеттік  

университетінде, Қopқыт Aтa aтындaғы Қызылopдa мeмлeкeттiк унивepcитeтiндe 

жүpгiзiлдi.  

Зерттеудің ғылыми жаңалығы және теориялық мәнділігі:  
- болашақ бастауыш сынып мұғалімдерінің коммуникативтік 

креативтілігін қалыптастырудың теориялық негіздері айқындалды; 

- болашақ бастауыш сынып мұғалімдерінің коммуникативтік 

креативтілігін қалыптастырудың мәні анықталды; 

- болашақ бастауыш сынып мұғалімдерінің коммуникативтік 

креативтілігін қалыптастырудың құрылымдық-мазмұндық моделі жасалды; 

- болашақ бастауыш сынып мұғалімдерінің коммуникативтік 

креативтілігін қалыптастырудың әдістемесі жасалды және оның тиімділігі 

тәжірибелік-экспериментте тексерілді. 

Зерттеудің практикалық маңыздылығы 

Болашақ бастауыш сынып мұғалімдерінің коммуникативтік 

креативтілігін қалыптастыруға арналған  оқу-әдістемелік кешен әзірленіп, 

оқыту үдерісіне ендірілді: элективті курстың бағдарламасы: «Тұлғаның 

коммуникативтік креативтілігін қалыптастыру»; оқу құралдары:  

«Креативті педагогика», «Қарым-қатынас мәдениеті»; электронды оқу 



құралдары: «Қарым-қатынас мәдениеті», «Коммуникативтік креативтілікті 

дамытуға арналған жаттығулар жинағы»; оқу модулі бойынша жеке 

сабақтар: Педагогика, «Педагогикалық технология және инновация». 

 Зерттеу нәтижелерін жоғары педагогикалық оқу орындарының 

бастауыш сынып мұғалімін кәсіби даярлау үдерісіне, кәсіби біліктілігін 

жетілдіру орталықтарында, педагогикалық колледждерде, жалпы орта білім 

беру, қосымша білім беру ұйымдарында пайдалануға болады. 

Қорғауға ұсынылатын қағидалар 

1. Зерттеу проблемасын теориялық тұрғыда негіздеу барысында 

диссерттацияның басты ұғымдары нақтыланды. Біздің тұжырымдауымызша 

коммуникация – субъектілердің тілдесуі арқылы жүзеге асатын қарым-

қатынас, ӛзара субъектілік түсінушілік. Креативтілік – жаңа проблемаларды 

анық қоюда, айрықша жылдам шешуде маңызды,  ерекше стандартты емес 

ойлаудың жасампаздықпен жарқ етуі. Болашақ бастауыш сынып 

мұғалімдерінің коммуникативтік креативтілігі – оның ӛзара субъектілік 

қарым-қатынасындағы жаңа маңызды проблемаларды  қоюды және оларды 

айрықша, жылдам, тиімді шешуді қамтамасыздандыратын кәсіби-тұлғалық  

сапасы. 

2. Коммуникативтік креативтіліктің құраушылары болып 

коммуникативтік қарым-қатынас, тілдік мазмұн, креативті ойлау, мінез-

құлықтық сапа, зияткерлік іс-әрекет, сөйлеу мәдениеті және 

шығармашылық дарындылық табылады.  

3. Болашақ бастауыш сынып мұғалімдерінің коммуникативтік 

креативтілігі қалыптасуының  мотивациялық, когнитивтік, функционалдық 

компоненттері коммуникативтік креативтілікке қажеттілік түрткісінің 

болуымен, креативтіліктің феномен және кәсіби тұлғалық сапа  тұрғысынан 

білімдер мен түсініктерінің кеңеюімен, оны іс-әрекетте таныта алу іскерлік, 

дағдыларымен, ӛзіндік дамуын қамтамасыздандыра  алуымен ӛлшенеді. Осы 

ӛлшемдерге сәйкес кӛрсеткіштер пассивтік (тӛмен), эвристикалық (орта), 

креативтілік (жоғары) деңгейлерді белгілейді.  

4. Болашақ бастауыш сынып мұғалімдерінің коммуникативтік 

креативтілігін қалыптастырудың мақсаттық, мазмұндық, іс-әрекеттік, 

нәтижелік бӛлімдерден тұратын  құрылымдық-мазмұндық моделі аталған 

қалыптастырудың тиімді жүзеге асуын қарастырады.   

5. Болашақ бастауыш сынып мұғалімдерінің коммуникативтік 

креативтілігін қалыптастыру әдістемесінің диагностикалық, технологиялық, 

процессуалдық кезеңдерінің мазмұны зерттеу барысында айқындалған 

тұлғалық-дамытушылық, дидактикалық, ұйымдастырушылық шарттар  

негізінде жүзеге асырылады. Сондай-ақ, олардың коммуникативтік, тілдік, 

креативтік тұлғасы дамуының тиімді жүзеге асуын қамтамасыздандырады.  

Зерттеуді сынақтан өткізу. Зерттеудің негізгі тұжырымдары мен 

мазмұны халықаралық ғылыми практикалық конференцияларда 

талқыланды: «Бәсекеге қабілетті маманның ұлттық және әлемдік кәсіби 

келбетін қалыптастыру» атты халықаралық ғылыми-практикалық 

конференция. Түркістан, 2016; Қазақ ғылыми психологиясының 100 



жылдығына арналған «Психологиялық ғылым мен тәжірибенің қазіргі кездегі 

даму үрдістері және болашағы» атты VII халықаралық ғылыми-әдістемелік 

конференция және қазақ психологиялық қоғамының құрылтай съезі. Алматы, 

2017; «Білім мен ғылымның дамуының химия, биология, экология  және 

география бойынша заманауи бағыттары» атты халықаралық ғылыми-

практикалық конференция. Алматы, 2017; XXVI Международная научно-

практическая конференция: «Научные исследования: ключевые проблемы II 

тысячелетия». Москва, 2018. 

Жарияланымдар. Диссертациялық жұмыстың мазмұны бойынша 

барлығы 11 еңбек жарық кӛрді. Соның ішінде 5 мақала ҚР БжҒМ Білім 

және ғылым саласындағы бақылау комитеті ұсынған ғылыми 

басылымдарда, 2 - Scopus базасына енген шетелдік басылымдарда, 3 -  

халықаралық ғылыми конференциялар жинақтарында, 1 - алыс-жақын 

шетелдік халықаралық ғылыми конференцияларда жарияланды. 2 оқу 

құралы, 2 – электронды оқулық жасалды. 

Диссертацияның зерттеу нәтижелерінің сенімділігі, мақұлдануы, 

тәжірибеге ендірілуі философиялық, педагогикалық және психологиялық 

еңбектердегі қағидаларды басшылыққа алуымен, теориялық және 

әдіснамалық тұжырымдарға негізделуімен, зерттеу мақсатына сәйкес әдіс-

тәсілдерді қолдануымен, тәжірибелік-эксперименттік жұмыстарының 

мақсатқа сәйкестілігімен, нәтижелерін ӛңдеуімен және алынған деректерді 

талдау қорытындысымен қамтамасыз етілді. 

Диссертацияның құрылымы. Диссертация кіріспеден, екі тараудан, 

қорытындыдан, пайдаланылған әдебиеттер тізімі мен қосымшалардан 

тұрады.  

 


